
Ang apostoles nga si 
Pedro nagpanglakaton 
sa bilog nga pungsod 
para isugid sa iban ang 
nahanungod kay Hesus.  
Isa ka adlaw, sa banwa 
nga ginatawag Lyda, 
iya nakita ang tawo 
nga yara lang sa iya 
hiligdaan, paralitiko, 

sa sulod sang 

walo ka tuig.  



“Si HesuKristo 
maga-ayo sa imo,” 
siling ni Pedro.  
“Magbangon ka kag 
himusa ang imo 
hiligdaan.”  Dayon ang 
tawo nagbangon. Ang 
mga tawo nga nakakita 
sini nagtuo sa Diyos.



Sa malapit nga banwa sang 
Jopa ang mga tawo masubo.  
Ang Kristiyano nga babayi nga 
ginatawag Dorcas napatay.  
Masinulub-on ang iya mga 
abyan nagapreparar sang iya 
lawas para ihamyang, 

dayon ila siya 
ginbutang sa 
kuwarto sa ibabaw 
sa diin sila ulupdanay 
nga nagatangis.  



Pero ang 
mga abyan 
ni Dorcas 

nabati-an nga si Pedro 
yara sa lugar nga malapit 
sa ila.  Ila ginpatawag si 
Pedro nga magkadto 
gilayon sa Jopa.  Sang 
siya nag-abot sa kuwarto 
sa ibabaw, ginpakita sang 
mga balo ang mga bayo 
nga gintahi ni Dorcas 
sang buhi pa siya.  Ang  
tanan nagahinibi.



Pero ginpaguwa sila 
tanan ni Pedro, kag 
nagluhod kag nangamuyo.  
Kag nag-atubang sa 
bangkay kag nagsiling, 
“Dorcas, bangon ka.”  
Kag nagmuklat ang iya 
mata, kag sang iya 
nakita si Pedro siya 
nagpungko.



Dayon gin-uyatan 
siya ni Pedro sa 
kamot kag ginbuligan 
nga magtindog; kag 
pagkatapos iya 
gintawag ang mga 
katawhan sang Diyos 
(Kristiyano) kag ang 
mga balo, iya ginpakita 
nga siya buhi.  Kag ini 
nabalitaan sa bilog nga 
Jopa, kag madamo ang 
nagpati sa Ginoo.



Si Pedro nagtinir pa sang madugay sa Jopa, sa 
balay nga yara sa higad sang baybay.  Isa ka 
adlaw si Pedro nagsaka sa atop sang 

balay para magpangamuyo.  
Kon siya magalantaw sa 

idalom sa pader 
sang siyudad, 

iya makita ang 
tatlo ka pangayaw 
nga nag-abot sa 
pagpangita 
sa iya.



Ining tatlo ka lalaki mga suluguon sang 
soldado sa Roma nga naga-ngalan Cornelius 
isa ka tawo nga nagasimba sa Diyos.



Ginpadala ni Cornelius ang iya mga suluguon sa 
pagpangita kay Pedro bangod ang anghel 
nagpakita sa iya kag nagsiling, “Ipasugat si 

Pedro.  

Siya 
nagadayon 

kay Simon nga 
manugbulad sang 
panit nga ang balay 
yara sa higad sang 

baybay.  Siya magasiling 
sa imo kon ano ang 
imo pagahimuon.”



Samtang si Pedro nagapangamuyo sa atop sang balay, 
ang Ginoo nagpadala sa iya sang panan-awon.  Kon 

lantawon daw kaangay ini 
sang malapad nga habol nga 

halin sa langit nga 
nagapaidalom 
pakadto 
sa duta.



Kag sa sini nga habol may yara sang mga sapat 
kag pispis.  Si Pedro makasiling nga ang mga sapat 
“mahigko”.  Boot silingon ang mga relihiyoso nga mga 

Judio indi sila pwede kaunon.  
Dayon, may tingog nga iya 

nabatian.  
“Pedro, 
magtindog 
ka, mag-ihaw 

kag magkaon.”  



“Ginoo, indi mahimo!” siling ni Pedro sa 
Ginoo.  “Halin sadto wala pa gid 
ako nakakaon sang sapat nga 
pareho sini nga mahigko.”  
Ang tingog nagsiling sa iya 
sa ika-duwa nga beses.  
“Kon ano ang gintinluan 
sang Ginoo indi pagkabiga 
nga mahigko.”  Ini nga 
hitabo nasulit sa tatlo 
ka beses.  Kag 
pagkatapos ang 
habol ginbatak 
pabalik sa langit.



Si Pedro wala na intiendihan kon ano ang 
boot silingon sang ato ang panan-awon.  
Samtang iya ini ginapaminsaran, ang Ginoo 
nagsiling sa iya nga may yara sang tatlo 
ka lalaki nga nagapangita sa 
iya kag siya dapat 
maga-upod sa ila.



Sang ginsugid sang tatlo ka lalaki kay Pedro 
nga ang balaan nga anghel nagsiling kay 
Cornelius nga siya ipasugat, si Pedro 
nahibaluan kon diin siya ginagiya 
sang Ginoo.  Sunod nga adlaw, 
siya kag ang anom ka 
abyan nagkadto sa 
balay ni Cornelius.



Ayhan, samtang nagapakadto 
siya sa sa balay sang indi 
Judio nga tawo, si Pedro na 
intiendihan nga ang Ginoo 
nagapalangga sang tanan nga 
tawo – nga ang Ginoo luyag 
nga ang tanan nga nasyon 
makilala si Hesus ang 
Manluluwas sang kalibutan.  
Pagka-abot ni Pedro, si 
Cornelius nagluhod sa 
pagsimba sa iya.



“Magtindog ikaw.  Kay ako tawo man nga kaingay sa 
imo,” siling ni Pedro kay Cornelius.  Dayon siya 
nagsiling sa tanan nga tawo nga yara sa balay, “Inyo 
nahibaluan nga kon indi maayo sa isa ka Judio nga 
tawo ang 
mag-upod 
ukon 
maglakat 
sa lain 
nga 
nasyon.”
“Pero ang 
Ginoo nagpakita sa 
akon nga ako indi magatawag 
sang bisan kay sin-o nga mahigko.”



Si Pedro nagsiling sa mga Gentil (indi Judio) nga si 
Hesus Amo ang Anak sang Diyos nga napatay sa krus 
kag nabanhaw liwat para mangin Manluluwas sang 
kalibutan.  Dayon ang Espiritu Santo naghugpa sa ila 
tanan kag sila nagsugod sa pagdayaw sa Ginoo.  Ang 
anom ka abyan nga Judio ni Pedro natingala gid.  



Kaangay sadto sang Pentecostes.  Ang regalo sang 
Espiritu Santo ginbubo man sa mga Gentil.  Dayon si 
Pedro nagbautiso sa mga bag-o nga nagatu-o kay 
Hesus.



Sa Jerusalem, ang mga Kristiyano nagsaway kay 
Pedro sa pagbisita sa mga Gentil.  Gani si Pedro 
nagsiling sa ila nahanungod sang panan-awon nga iya 
kag ni Cornelius nga nabaton sa pangamuyo.  Sang ila 
nabati-an ang ini nga mga butang, ang mga Kristiyano 
nga taga Jerusalem naghipos.  Kag ila gindayaw ang 
Ginoo, nga Amo, paagi sa pangamuyo, nagpakita nga 
ang simbahan nga Kristiyano 
nga ang pagpalangga
sang Ginoo 
para sa tanan.  



Si Pedro kag ang Gahom sang Pangamuyo

Isa ka estorya halin sa Pulong sang Dios, 
Ang Biblia,

makita sa

Binuhatan 9-12

“Ang pagpahayag sang imo mga pulong 
nagahatag sang kasanag.”  Salmo 119:130

Ang Katapusan



Ang ini nga estorya sa Biblia nagasugid parte sa aton matahom 
nga Dios nga nagtuga sa aton kag gusto niya nga makilala mo siya.

Nahibaluan sang Dios nga nakahimo kita sang malain nga mga bagay 
nga ginatawag niya nga sala.  Ang bayad sa sala amo ang kamatayon, 

pero palangga gid ikaw sang Dios gani ginpadala niya ang iya 
bugtong nga Anak nga si Jesus agod mapatay sa krus.  Ginsilutan 

siya para bayaran ang imo sala.  Dayon nabuhi siya liwat kag 
nagbalik sa langit.  Kon nagatuo ka kay Jesus kag ginapangabay mo 
siya nga patawaron ka sa imo sala, himuon niya ina!  Magasulod siya 

kag magapuyo sa imo subong, kag magakabuhi ka kaupod niya sa 
wala sing katapusan.

Kon nagapati ka sa sini nga kamatuoran, ihambal ini sa Dios:
Mahal nga Jesus, nagatuo ako nga Dios ikaw, kag nangin tawo agod 
mapatay para sa akon mga sala, kag subong buhi ikaw.  Magsulod ka 
sa akon kabuhi kag patawara ang akon mga sala, agod may bag-o na 
ako nga kabuhi, kag sa pila ka adlaw magaupod ako sa imo sa wala 

sing katapusan.

Basaha ang Biblia kag estoryaha ang Dios adlaw-adlaw!   Juan 3:16

